
ສຳນັກງານ ຄລຕ







 ເລກທີ 373/ສຄລຕ
 ນະຄອນຫຼວງວຽງຈັນ, ວັນທີ 24 FEB 2012
ລະບຽບການ
ວ່າດ້ວຍການລາຍງານ
· ອີງຕາມດໍາລັດວ່າດ້ວຍຫຼັກຊັບ ແລະ ຕະຫຼາດຫຼັກຊັບ ສະບັບເລກທີ 255/ນຍ, ລົງວັນທີ 24 ພຶດສະພາ 2010; 
· ອີງຕາມ ຂໍ້​ຕົກລົງ​ວ່າ​ດ້ວຍ​ການຈັດ​ຕັ້ງ ​ແລະ ການ​ເຄື່ອນ​ໄຫວ​ຂອງ​ສໍານັກງານ ຄລຕ ​ເລກທີ 006/ຄລຕ, ລົງ​ວັນ​ທີ 8 ກໍລະກົດ 2010; 
· 
ສຳນັກງານຄະນະກໍາມະການຄຸ້ມຄອງຫຼັກຊັບ ແລະ ຕະຫຼາດຫຼັກຊັບ ອອກລະບຽບການ:
ໝວດທີ I
ບົດບັນຍັດທົ່ວໄປ
ມາດຕາ 1.
ຈຸດປະສົງ
ລະບຽບການສະບັບນີ້ ກໍານົດຫຼັກການ, ລະບອບ, ລະບຽບການລາຍງານຂໍ້ມູນຂອງ​ຕະ ຫຼາດຫຼັກຊັບ, ບໍລິສັດຫຼັກຊັບ, ບໍລິສັດອອກຫຼັກຊັບ, ບໍລິສັດກວດສອບບັນຊີ ແລະ ຜູ້ກວດສອບບັນຊີ ຊຶ່ງຕໍ່ໄປນີ້ເອີ້ນວ່າ “ກຸ່ມເປົ້າໝາຍລາຍງານ” ​ໃນການ​ເຄື່ອນ​ໄຫວທຸລະ​ກິດຫຼັກ​ຊັບ ​ແນ​ໃສ່​​ເຮັດ​ໃຫ້ການເຄື່ອນ​ໄຫວວຽກງານຫຼັກຊັບ​ ​​ດໍາເນີນ​ໄປຢ່າງຖືກຕ້ອງ​ ຕາມ​ລະບຽບ​ກົດ​ໝາຍ, ​ປະ ຕິບັດ​ລະບອບ​ການ​ລາຍ​ງານຢ່າງ​ຄົບ​ຖ້ວນ, ຖືກຕ້ອງ ​ແລະ ທັນ​ເວລາ, ຮັບປະກັນ​ການ​ເຄື່ອນ​ໄຫວ​ໃຫ້​ມີຄວາມ​ໂປ່​ງ​ໃສ​ ​ແລະ ຍຸຕິ​ທຳ.
ມາດຕາ 2. 
ຂອບເຂດການນໍາໃຊ້ 
ລະບຽບ​ການສະບັບນີ້ ມີຜົນບັງຄັບໃຊ້ຕໍ່ກັບ ຕະຫຼາດຫຼັກຊັບ, ບໍລິສັດຫຼັກຊັບ, ບໍລິສັດອອກຫຼັກຊັບ, ບໍລິສັດກວດສອບບັນຊີ ແລະ ຜູ້ກວດສອບບັນຊີ ທີ່ຖືກຮັບຮອງຈາກສໍານັກງານ ຄລຕ ແລະ ໄດ້ຮັບອະນຸຍາດໃນການເຄື່ອນໄຫວທຸລະກິດກ່ຽວກັບຫຼັກຊັບຢູ່ ສປປ ລາວ.
ມາດຕາ 3.
ຫຼັກການລາຍ​ງານ
ການລາຍງານຂໍ້ມູນ ຕ້ອງປະຕິບັດຕາມຫຼັກການ ດັ່ງນີ້:
1. ຮັບປະກັນຄວາມຖືກຕ້ອງ, ຄົບຖ້ວນ ແລະ ທັນເວລາ;
2. ກຸ່ມ​ເປົ້າ​ໝາຍ​ລາຍ​ງານ ຕ້ອງຮັບຜິດຊອບຕໍ່ທຸກເນື້ອໃນການລາຍງານ; 
3. ການລາຍງານ ຕ້ອງເປັນພາສາລາວ ​ແລະ ​​ເປັນ​ພາສາ​ອັງກິດ​ເພີ່ມ​ເຕີມກໍ​ໄດ້.
ມາດຕາ 4.
ຜູ້ຮັບຜິດຊອບໃນການລາຍງານ
ກຸ່ມ​ເປົ້າ​ໝາຍ​ລາຍ​ງານ ຕ້ອງ​ແຕ່ງ​ຕັ້ງ​​ບຸກຄົນ​ໃດ​ໜຶ່ງ​ ​ເພື່ອ​​ຮັບ​ຜິດ​ຊອບ​ການລາຍງານຂໍ້​ມູນ ​ແລະ ຕ້ອງ​ແຈ້ງ​ລາຍ​ຊື່​ບຸກຄົນ​ດັ່ງກ່າວ ໃຫ້ສໍານັກງານ ຄລຕ ຊາບຢ່າງເປັນລາຍລັກອັກສອນພາຍ​ໃນ ຫ້າວັນ​ລັດຖະການ ນັບ​ແຕ່​ວັນ​​ແຕ່ງ​ຕັ້ງ​ເປັນ​ຕົ້ນ​ໄປ. 
ກໍລະນີ ມີການປ່ຽນແປງ ຫຼື ແຕ່ງ​ຕັ້ງ​ເພີ່ມ​ເຕີມ​ ຕ້ອງແຈ້ງໃຫ້ສຳນັກງານ ຄລຕ ຊາບຢ່າງເປັນລາຍລັກອັກສອນ ພາຍ​ໃນ ຫ້າວັນ​ລັດຖະການ ນັບ​ແຕ່​ວັນ​​ມີ​ການປ່ຽນ​ແປງ ຫຼື ແຕ່ງ​ຕັ້ງ​​ເພີ່ມ​ເຕີມ ເປັນ​ຕົ້ນ​ໄປ.
ມາດຕາ 5. 
ຮູບແບບການລາຍງານ
ການລາຍງານປະກອບມີ ສາມຮູບແບບຄື: ລາຍງານປົກກະຕິ, ລາຍງານທັນ​ດ່ວນ ແລະ ລາຍງານຕາມການຮຽກຮ້ອງ.
ການ​ລາຍ​ງານ​ປົກກະຕິ ​ແມ່ນ​ການ​ລາຍ​ງານ​ຢ່າງ​ເປັນ​ປະຈໍາຂອງ​ ກຸ່ມ​ເປົ້າ​ໝາຍ​ລາຍ​ງານ ຕາມ​ທີ່​ໄດ້​ກໍານົດ​ໃນ​ລະບຽບ​ການ​ສະບັບ​ນີ້.
 ການ​ລາຍ​ງານ​ທັນ​ດ່ວນ ​ແມ່ນ​ການ​ລາຍ​ງານ ​ກ່ຽວກັບການ​ເຄື່ອນ​ໄຫວ, ການປ່ຽນ​ແປງ ຫຼື ມີ​ເຫດສຸດວິໃສ​ໃດ​ໜຶ່ງ​ເກີດ​ຂຶ້ນ​ໃນ ກຸ່ມ​ເປົ້າ​ໝາຍລາຍ​ງານ ຕາມ​ທີ່​ໄດ້​ກໍານົດໄວ້​ໃນ​ລະບຽບ​ການ​ສະບັບ​ນີ້.
 ການ​ລາຍ​ງານ​ຕາມ​ການ​ຮຽກຮ້ອງ ​ແມ່ນ​ການ​ລາຍ​ງານຂໍ້ມູນຂອງ ກຸ່ມເປົ້າໝາຍລາຍງານ ​ຕາມ​ການ​ຮຽກຮ້ອງ​ຂອງ ສໍານັກງານ ຄລຕ ຢ່າງ​ເປັນ​ລາຍ​ລັກ​ອັກສອນ.
ການລາຍງານ ຕ້ອງລາຍງານ​ຂໍ້​ມູນເປັນ​ລາຍ​ລັກ​ອັກສອນ ແລະ/ຫຼື ອີເລັກໂທຣນິກ ຕາມການກຳນົດຂອງ ສຳນັກງານ ຄລຕ ໃນແຕ່ລະໄລຍະ.
ມາດຕາ 6.
ການເກັບຮັກສາຂໍ້ມູນ
ກຸ່ມເປົ້າໝາຍລາຍງານ ຕ້ອງເກັບຮັກສາຂໍ້ມູນ ແລະ ຮັບປະກັນເອກະສານລາຍງານຂໍ້​ມູນຕົ້ນສະບັບ ແລະ ສຳເນົາການລາຍງານຂໍ້ມູນອີເລັກໂທຣນິກ ໃນສະພາບທີ່​ໃຊ້​ງານ​ໄດ້ໄວ້ຢ່າງໜ້ອຍ ສິບປີ.
ໝວດທີ II
ການລາຍງານຂອງຕະຫຼາດຫຼັກຊັບ
ມາດຕາ 7.
ການລາຍງານປົກກະຕິຂອງ ຕະຫຼາດຫຼັກຊັບ
ການລາຍ​ງານ​ປົກກະຕິ​ຂອງ ຕະຫຼາດຫຼັກຊັບ ປະກອບ​ມີ: ລາຍ​ງານ​ຂໍ້​ມູນປະຈຳ​ວັນ, ປະ ຈຳ​ອາ​ທິດ, ປະຈຳ​ເດືອນ, ປະຈຳ​ໄຕ​ມາດ, ປະຈຳຫົກ​ເດືອນຕົ້ນປີ ​ແລະ ປະຈຳ​ປີ. 
1. ການ​ລາຍ​ງານ​ຂໍ້​ມູນ​ປະຈຳ​ວັນ
ຕະຫຼາດ​ຫຼັກ​ຊັບ ຕ້ອງລາຍ​ງານ​ຂໍ້ມູນປະຈໍາວັນ ຜ່ານລະບົບອີເລັກໂທຣນິກ ​ໃຫ້ສໍານັກງານ ຄລຕ ພາຍ​ໃນ​ມື້ ຕາມ​ລະຫັດແບບ​ຟອມ ທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າຍ 1


. 
2. ການລາຍງານຂໍ້ມູນປະຈໍາອາທິດ, ປະຈຳ​ເດືອນ ​ແລະ ປະຈຳ​ໄຕ​ມາດ
3. ຕະຫຼາດຫຼັກຊັບ ຕ້ອງລາຍງານຂໍ້ມູນການ​ເຄື່ອນ​ໄຫວປະຈໍາອາທິດ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 2​​ ພາຍ​​ໃນວັນ​ຈັນ​ ຂອງ​ອາທິດ​ຖັດ​ໄປ, ລາຍ​ງານ​ຂໍ້​ມູນ​ປະຈຳ​ເດືອນ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 3 ພາຍ​ໃນ ຫ້າວັນ ​ຂອງ​ເດືອນ​ຖັດ​ໄປ ​ແລະ ຕ້ອງລາຍງານຂໍ້ມູນປະຈໍາ​ໄຕ​ມາດໜຶ່ງ, ໄຕມາດສອງ, ໄຕມາດສາມ ແລະ ໄຕມາດສີ່ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 4 ພາຍ​​ໃນ​ສາມສິບວັນ ນັບ​ແຕ​ວັນສນສຸດ​ໄຕ​ມາດ. 

3.1. 
3.2. 
4. ການລາຍງານຂໍ້ມູນປະຈຳຫົກ​ເດືອນ​ຕົ້ນ​ປີ ​ແລະ ປະຈຳປີ
ຕະຫຼາດຫຼັກຊັບ ຕ້ອງ​ລາຍ​ງານຂໍ້​ມູນ​ການ​ເຄື່ອນ​ໄຫວວຽກ​ງານ ​ແລະ ​ເອກະສານ​ລາຍ​ງານ​ການ​ເງິນ ປະຈຳຫົກເດືອນຕົ້ນປີ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 5 ພາຍ​​ໃນ​ສີ່ສິບຫ້າວັນ ນັບ​ແຕ​ວັນສນສຸດ​ໄຕ​ມາດ​ສອງ ​ແລະ ປະຈໍາປີ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 6 ພາຍ​​ໃນໜຶ່ງຮ້ອຍຊາວ​ວັນ ພາຍຫຼັງສນສຸດ​ປີ​ການ​ບັນຊີ. ​
4.1. 
4.2. 
4.3.  
4.4. ສຳລັບເອກະສານ​ລາຍ​ງານ​ການ​ເງິນປະຈຳຫົກ​ເດືອນ​ຕົ້ນ​ປີ ຕ້ອງໄດ້​​ເຊັນຮັບ​ຮອງຈາກ​ ປະທານ ​ແລະ​ ຜູ້ອຳນວຍການ, ​ທົບ​ທວນ​ຈາກ​ຜູ້​ກວດ​ສອບ​ພາຍ​ນອກ​ ​ແລະ ເອກະສານລາຍງານການເງິນປະຈໍາປີ​ ຕ້ອງໄດ້​ຮັບ​ການກວດ​ສອບ​​ໂດຍ​ຜູ້​ກວດ​ສອບ​ພາຍ​ນອກ​​.
ມາດຕາ 8.
ການລາຍງານຂໍ້ມູນທັນ​ດ່ວນຂອງຕະຫຼາດຫຼັກຊັບ
ຕະຫຼາດ​ຫຼັກ​ຊັບ ​ຕ້ອງ​ລາຍ​ງານ​ຂໍ້​ມູນ​ທັນທີ ໃນ​ກໍລະນີ​ ທີ່ມີ​ເຫດການ​ໃດ​ໜຶ່ງ​ເກີດ​ຂຶ້ນ ດັ່ງ​ນີ້:
1. ຂໍ້​ມູນ​ກ່ຽວກັບ​ການ​ຈົດ​ທະບຽນ, ການ​ປ່ຽນ​ແປງ, ການ​ຍົກ​ເລີກ ​ແລະ ການ​ຈົດ​ທະບຽນ​ຄືນ​ໃໝ່;
2. ການ​ປະຕິບັດ​ມາດ​ຕະການ​ຂອງ ຕະຫຼາດ​ຫຼັກ​ຊັບ​ ຕໍ່​ກັບ​ບໍລິສັດ​ຈົດ​ທະບຽນ; 
3. ຂໍ້​ມູນ​ກ່ຽວ​ກັບສະມາຊິກ ​ເຊນ: ການຮັບ​ສະມາຊິກ, ການ​ປະຕິບັດ​ມາດ​ຕະການ​ຂອງ​ ຕະຫຼາດຫຼັກ​ຊັບ ຕກັບ​ສະມາ​ຊິກ ​ແລະ​ ການ​ຍົກ​ເລີກການ​ເປັນ​ສະມາຊິກ;
4. ຖ້າຫາກມີການນໍາໃຊ້ກອງ​ທຶນ​ປົກ​ປ້ອງ​ຄວາມ​ສ່ຽງຂອງສະມາຊິກ ​ເຊັ່ນ: ຈໍ​ານວນ​ເງິນ​ທີ່​ສະມາຊິກໄດ້ປະກອບ​​ເຂົ້າ​ກອງ​ທຶນທັງ​ໝົດ ​ໂດຍ​ແຍກ​ໃຫ້ເຫັນ​ຈຳນວນເງິນ​ທີ່​ແຕ່​ລະສະ​ມາ​ຊິກ​ໄດ້ປະກອບ​ເຂົ້າ ​ແລະ ການ​ນຳ​ໃຊ້; 
5. ​ການປັບປຸງ, ປ່ຽນ​ແທນ ຫຼື ​ພັດທະນາ ​ເພີ່ມ ​ໂມ​ດູ​ນ​ໃດ​ໜຶ່ງ ຫຼື ທັງ​ໝົດ​ຂອງລະ​ບົບເຕັກ​ໂນ​ໂລ​ຊີ​ຂໍ້​ມູນ​ຂ່າວສານ ຂອງຕະຫຼາດຫຼັກຊັບ ທີ່​ຕິດພັນ​ກັບ​ການ​ບໍລິການ​ການ​ຊື້-ຂາຍຫຼັກ​ຊັບ​ໃດໜຶ່ງ, ການ​ສະ​ສາງຫຼັກ​ຊັບ, ການ​ຊຳລະ​ຫຼັກ​ຊັບ​ດ, Ledger& Foriener system), ລະບົບ​ເຄື່ອຂ່າຍ, ລະບົບ​ຮັກສາ​ຄວາມ​ປອດ​ໄພ ​ແລະ ລະບົບ​ການ​ເກັບ​ຮັກສາ ​ແລະ ກູ້​ຂໍ້​ມູນ; 
6. ການໂຈະຊື້-ຂາຍ​ຊົ່ວຄາວ ຫຼື ອະນຸຍາດ​ໃຫ້ຫຼັກ​ຊັບ​ໃດ​ໜຶ່ງຊື້-ຂາຍ ຄືນ​ໃໝ່​; 
7. ຫຼັກຊັບ ທີ່ຖືກ​ແຈ້ງເຕືອນ ຫຼື ຖືກ​ຍົກ​ເລີກ​ການ​​ແຈ້ງເຕືອນ; 
8. ​ລາຄາຊື້-ຂາຍຂອງ​ຮຸ້ນໃດ​ໜຶ່ງ ຫຼື ທັງ​ໝົດ ທີ່​ເພີ່ມ​ຂຶ້ນ​ແຕະ​ເພດານ​ສູງສຸດ ​ຫຼື ຫຼຸດ​ລົງ​ແຕະ​ເພດານ​ຕໍ່າ​ສຸດ ສາມ ວັນ​ຕິດ​ຕໍ່​ກັນ;
9. ການລະ​ເມີດກ່ຽວ​ກັບການເປີດເຜີຍຂໍ້ມູນຂອງ ບໍລິສັດຈົດທະບຽນ ​ແລະ ບໍລິສັດຫຼັກຊັບ ທີ່​ເປັນ​ສະມາຊິກ; ​ການ​​ປ່ອຍ​ຂ່າວລື, ເຜີຍ​ແຜ່ ​ຫຼື ນຳໃຊ້​ຂໍ້​ມູນ​ພາຍ​ໃນ​ຂອງ​ຜູ້​ບໍລິ ຫານ ​ແລະ ພະນັກງານ​ຂອງສະມາຊິກ, ​ບໍລິສັດ​ຈົດ​ທະບຽນ, ຕະຫຼາດຫຼັກ​ຊັບ ​ແລະ ນັກ​ລົງທຶນ;
10. ບໍລິສັດ​ຈົດ​ທະບຽນ ​ແລະ ສະມາຊິກ​ ປະຕິບັດ​ລະບອບ​ລາຍ​ງານ ​ໃຫ່​ແກ່​ຕະຫຼາດ​ຫຼັກ​ຊັບ​ລາວ ​ແລະ ​ເປີດ​ເຜີຍ​ຂໍ້​ມູນ​ບໍ່​ຖືກຕ້ອງ​ຕາມ​ລະບຽບ​ການ;
11. 
12. ໂຈະການຊື້-ຂາຍຫຼັກຊັບ​ຂອງ​ຕະຫຼາດ​ຫຼັກ​ຊັບ​ລາວ​ທີ່​ບໍ່ເກີນໜງ​ວັນ;  
13. ພົບ​ເຫັນ​ຄວາມຜິດປົກກະຕິຂອງ ລະບົບການຊື້-ຂາຍ​ຫຼັກຊັບ ເຊັ່ນ: ຖືກ​ໄວ​ລັດ, ລະ ບົບຂັດຂ້ອງ/ລະບົບຫຼົ້ມ; 
14. ກໍລະນີສົງ​ໃສ​ ຫຼື ​ມີປາກົດການຊື້-ຂາຍຫຼັກຊັບທີ່ບໍ່ຍຸຕິ​ທຳ ຄື: ການຊື້-ຂາຍຫຼັກຊັບ ໂດຍການນຳໃຊ້ຂໍ້ມູນພາຍໃນ (insider trading), ການຍັກຍອກຊັບ​ສິນ (fraud), ການ​ປັ່ນ​ຕະຫຼາດ​ຫຼັກ​ຊັບ (market manipulation), ການ​ຊື້-ຂາຍ​ທີ່​ມີ​ລັກສະນະ​ຜິດ​ປົກກະຕິ (false trading), ການຟອກເງິນ (money laundering), ການລະ​ເມີດກົດໝາຍ ແລະ ລະບຽບການທີ່ກ່ຽວຂ້ອງກັບວຽກ​ງານ​ຫຼັກ​ຊັບ;
15. ຜູ້ບໍລິຫານ,  ຄະນະ​ກຳມະການ​ກວດກາ​ພາຍ​ໃນ ຂອງຕະຫຼາດ​ຫຼັກ​ຊັບ ຖືກ​ລົງ​ວິ​ໄນ ​ຫຼື ດຳ​ເນີນ​ຄະດີ.
ໝວດທີ III
ການລາຍງານຂອງບໍລິສັດຫຼັກຊັບ
ມາດຕາ 9.
ການລາຍງານປົກກະຕິຂອງບໍລິສັດຫຼັກຊັບ
ການລາຍ​ງານ​ປົກກະຕິ​ຂອງ ບໍລິສັດຫຼັກຊັບ ປະກອບ​ມີ: ລາຍງານຂໍ້​ມູນປະຈຳ​ເດືອນ, ປະຈຳ​ໄຕ​ມາດ, ປະຈຳຫົກເດືອນຕົ້ນປີ ​ແລະ ປະຈຳ​ປີ.
1. ການລາຍ​ງານ​ປະຈຳ​ເດືອນ
ບໍລິສັດ​ຫຼັກ​ຊັບ ຕ້ອງລາຍ​ງານ​ຂໍ້​ມູນປະຈຳ​ເດືອນ ​ພາຍ​ໃນ​ສິບ​ຫ້າວັນ​ ຂອງ​ເດືອນ​ຖັດ​ໄປ. ຂໍ້​ມູນ​ທີ່ຕ້ອງລາຍ​ງານປະກອບ​ມີ ​ດັ່ງນີ້: 
1.1. ຈໍານວນບັນ​ຊີ​ ຊື້-ຂາຍ​ຫຼັກ​ຊັບ​ທັງໝົດ ຂອງນັກ​ລົງທຶນ;​ 
1.2. ຈໍານວນ​ບັນຊີ​ ຊື້-ຂາຍຫຼັກຊັບທັງໝົດທີ່​ເຄື່ອນ​ໄຫວ​ໃນ​ເດືອນ;​ 
1.3. ຈຳນວນການເປີດບັນຊີໃໝ່ຂອງ ນັກລົງທຶນທັງໝົດ ພາຍໃນ​ເດືອນ;
1.4. ບັນຊີນັກລົງທຶນ ທີ່ຍົກ​ເລີກຄໍາສັ່ງຊື້-ຂາຍ ​ຫຼາຍກວ່າ ສາມຄັ້ງໃນໜຶ່ງວັນ ພາຍໃນເດືອນ;​ 

1.5. ການ​ເຄື່ອນ​ໄຫວ​ບັນຊີ​ຊື້-ຂາຍ​ຫຼັກ​ຊັບ ພາຍ​ໃນ​ເດືອນຂອງ ​ບໍລິສັດຫຼັກ​ຊັບ; 
1.6. ຈໍານວນ​ບັນຊີ​ຊື້-ຂາຍຫຼັກຊັບທັງໝົດ ທີ່ປິດ​​ໃນ​ເດືອນ;​ 
1.7. ລາຍ​ງານການ​ຊື້-ຂາຍຮຸ້ນຂອງ ພະນັກງານຂອງບໍລິສັດ​ຫຼັກ​ຊັບ​; 
1.8. ອັດຕາ​ສ່ວນ​ທາງ​ການ​ເງິນ; 
1.9. ບົດ​ລາຍ​ງານ​ການ​ດຳ​ເນີນທຸລະ​ກິດຂອງ​ບໍລິສັດ​ຫຼັກ​ຊັບ;
1.10. ເອກ​ະສານລາຍງານທາງ​ການ​ເງິນ ​ຕ້ອງ​ໄດ້ຮັບການ​ຮັບຮອງຈາກ​ຜູ້​ກວດ​ສອບ​ພາຍ​ໃນ ​ແລະ ຢັ້ງ​ຢືນ​ຈາກຄະນະ​ຜູ້ອຳນວຍການ​ຂອງ​ບໍລິສັດ​ຫຼັກ​ຊັບ ຊຶ່ງປະ ກອບດ້ວຍ:
· ໃບ​ສະ​ຫຼຸບ​ຊັບ​ສົມ​ບັດ;
· ໃບ​ລາຍ​ງານ​ຜົນ​ໄດ້ຮັບ;
· ໃບ​ລາຍ​ງານ​ກະ​​ເເສ​ເງິນສົດ​ລວມ. 
1.11. ຂໍ້ມູນອື່ນ​ໆ ຖ້າ​ມີ.
ສໍາລັບເນື້ອໃນການລາຍງານແຕ່ຂໍ້ 1.1. ຫາ 1.9. ຂອງຂໍ້ 1 ໃນມາດຕານີ້ ຕ້ອງລາຍງານຂໍ້​ມູນ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 7.
2. ການລາຍ​ງານ​ປະຈຳ​ໄຕ​ມາດ
ບໍລິສັດ​ຫຼັກ​ຊັບ ​ຕ້ອງລາຍ​ງານຂໍ້​ມູນປະຈຳ​ໄຕ​ມາດໜຶ່ງ, ໄຕມາດສອງ, ໄຕມາດສາມ ແລະ ໄຕມາດສີ່ ພາຍໃນ ສິບຫ້າວັນ ນັບແຕ່ວັນສິ້ນສຸດ​ໄຕ​ມາດ. ຂໍ້ມູນການລາຍງານປະຈໍາໄຕມາດ ປະກອບມີ:
2.1. ເນື້ອໃນການລາຍງານຂໍ້ມູນ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 7 ​ໂດຍ​ສັງ​ລວມ​ເປັນ​​ໄຕ​ມາດ; 
2.2. ເອກະສານລາຍງານທາງການເງິນປະຈໍາໄຕມາດຂອງບໍລິສັດຫຼັກຊັບ ຕ້ອງໄດ້ຮັບ​ການຮັບຮອງຈາກ​ຜູ້​ກວດ​ສອບ​ພາຍ​ໃນ ​ແລະ ຢັ້ງ​ຢືນ​ຈາກຄະນະ​ຜູ້ອຳ ນວຍການ​ຂອງ​ບໍລິສັດ​ຫຼັກ​ຊັບ ຊຶ່ງປະກອບດ້ວຍ:
· ໃບ​ສະ​ຫຼຸບ​ຊັບ​ສົມ​ບັດ;
· ໃບ​ລາຍ​ງານ​ຜົນ​ໄດ້ຮັບ;
· ໃບ​ລາຍ​ງານ​ກະ​​ເເສ​ເງິນສົດ​ລວມ;
· ໃບ​ລາຍ​ງານ​ການ​ປ່ຽນ​ແປງ​ຂອງ​ທຶນ;
· ບົດ​ອະທິບາຍ​ກ່ຽວກັບ​ຫຼັກການ, ວິທີ​ການ​ດ້ານ​ການ​ບັນຊີ​ ທີ່​ໄດ້​ນຳ​ໃຊ້ ​ແລະ​ ອື່ນໆ. 

2.3. ບົດ​ລາຍ​ງານ​ການ​ດຳ​ເນີນ​ທຸລະ​ກິດ​ປະຈຳ​ໄຕ​ມາດ.
3. ການລາຍ​ງານປະຈຳຫົກ​ເດືອນຕົ້ນ​ປີ
ບໍລິສັດ​ຫຼັກ​ຊັບ ​ຕ້ອງລາຍ​ງານຂໍ້​ມູນ​ປະ​ຈໍາ​ຫົກເດືອນຕົ້ນ​ປີ ຕາມ​ທີ່​ໄດ້​ລະບຸ​ໃນ​ເອກະ ສານ​ຊ້ອນ​ທ້າ​ຍ 7 ໂດຍ​ສັງ​ລວມ​ເປັນ​​ຫົກ​ເດືອນ​ຕົ້ນ​ປີ ພາຍ​ໃນ ສີ່​ສິບ​ຫ້າ​ວັນ ນັບ​ແຕ່​ວັນ​ສີ້​ນ ສຸດ​​ໄຕ​ມາດ​ທີສອງ ​ແລະ ຂໍ້​ມູນການ​ລາຍ​ງານປະຈໍາຫົກເດືອນຕົ້ນປີ​ປະກອບ​ມີ​:
3.1. 
3.2. ເອກະສານລາຍງານທາງການເງິນປະຈໍາຫົກເດືອນຕົ້ນປີ ຂອງບໍລິສັດຫຼັກຊັບ ຕ້ອງໄດ້ຮັບການ​ທົບ​ທວນ​ ​ແລະ ປະກອບ​ຄຳ​ເຫັນ​ຈາກ​ຜູ້​ກວດ​ສອບ​ພາຍ​ນອກ ທີ່​ຖືກ​ຮັບຮອງ​ ໂດຍ​ສຳນັກງານ​ ຄລຕ ຊຶ່ງປະກອບດ້ວຍ:
· ໃບ​ສະ​ຫຼຸບ​ຊັບ​ສົມ​ບັດ;
· ໃບ​ລາຍ​ງານ​ຜົນ​ໄດ້ຮັບ;
· ໃບ​ລາຍ​ງານ​ກະ​​ເເສ​ເງິນສົດ​ລວມ;
· ໃບ​ລາຍ​ງານ​ການ​ປ່ຽນ​ແປງ​ຂອງ​ທຶນ; 
· ບົດ​ອະທິບາຍ​ກ່ຽວກັບ​ຫຼັກການ, ວິທີ​ການ​ດ້ານ​ການ​ບັນຊີ​ ທີ່​ໄດ້​ນຳ​ໃຊ້ ​ແລະ​ ອື່ນໆ.
3.3. ບົດ​ລາຍ​ງານ​ການ​ດຳ​ເນີນ​ທຸລະ​ກິດ​ປະຈຳ​ຫົກ​ເດືອນ​ຕົ້ນ​ປີຂອງ​ບໍລິສັດ

3.3. 
4. ການລາຍ​ງານ​ປະຈຳ​ປີ
ບໍລິສັດ​ຫຼັກ​ຊັບ ຕ້ອງລາຍ​ງານ​ປະ​ຈໍາ​ປີ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 7​ ໂດຍ​ສັງ​ລວມ​ເປັນ​ປີ ພາຍ​ໃນໜຶ່ງຮ້ອຍຊາວວັນ ພາຍຫຼັງ​ສິ້ນສຸດ​ປີ​
ການ​ບັນຊີ ​ແລະ ຂໍ້​ມູນການ​ລາຍ​ງານປະຈໍາປີ​ ປະກອບ​ມີ​: 
4.1. 
4.2. ເອກະສານລາຍງານທາງການເງິນປະຈໍາປີ ຂອງບໍລິສັດຫຼັກຊັບ ທີ່​ໄດ້ຮັບການກວດ​ສອບ​ຈາກບໍລິສັດກວດ​ສອບ​ພາຍ​ນອກ ທີ່​ຖືກຮັບຮອງ​ໂດຍ ​ສຳນັກງານ ຄລຕ ​ຊຶ່ງປະກອບດ້ວຍ:
· ໃບ​ສະ​ຫຼຸບ​ຊັບ​ສົມ​ບັດ;
· ໃບ​ລາຍ​ງານ​ຜົນ​ໄດ້ຮັບ;
· ໃບ​ລາຍ​ງານ​ກະ​​​ແສ​ເງິນສົດ​ລວມ;
· ໃບ​ລາຍ​ງານ​ການ​ປ່ຽນ​ແປງ​ຂອງ​ທຶນ; 
· ບົດ​ອະທິບາຍ​ກ່ຽວກັບ​ຫຼັກການ, ວິທີ​ການ​ດ້ານ​ການ​ບັນຊີ​ ທີ່​ໄດ້​ນຳ​ໃຊ້ ​ແລະ​ ອື່ນໆ.

4.3. ບົດ​ລາຍ​ງານ​ການ​ດຳ​ເນີນ​ທຸລະ​ກິດປະຈຳ​ປີຂອງ​ບໍລິສັດ.
ມາດຕາ 10.
ການລາຍງານທັນ​ດ່ວນຂອງບໍລິສັດຫຼັກຊັບ
ບໍລິສັດ​ຫຼັກ​ຊັບ ຕ້ອງລາຍ​ງານຂໍ້​ມູນ​ໃຫ້​ສໍານັກງານ ຄລຕ ຊາບທັນທີ ໃນ​ກໍລະນີ​ ທີ່ມີ​ເຫດການ​ໃດ​ໜຶ່ງ​ເກີດ​ຂຶ້ນ ດັ່ງນີ້:
1. ສະມາຊິກ​ສະພາ​ບໍລິຫານ, ຄະນະ​ຜູ້ອຳນວຍການ, ຜູ້​ຈັດການ​ທົ່ວ​ໄປ; ຄະນະ​ກຳມະ​ການ​ກວດກາ​ພາຍ​ໃນ; ຫົວໜ້າບັນຊີ, ຫົວໜ້າການ​ເງິນ, ຫົວໜ້າສາຂາ,  ໜ່ວຍບໍລິ ການ​ຊື້-ຂາຍ​ຫຼັກ​ຊັບ ​ແລະ ນັກວິຊາ​ຊີບ​ທຸລະ​ກິດ​ຫຼັກ​ຊັບ  ຖືກ​ລົງວິ​​ໄນ ຫຼື ຖືກ​ດໍາ​ເນີນ​ຄະດີ; 
2. ບັນຊີ​ເງິນ​ຝາກຂອງ ບໍລິສັດຫຼັກ​ຊັບໃນທະນາຄານ ຖືກງົດ​ຊົ່ວຄາວ ຫຼື ພາຍຫຼັງບັນຊີ​​ເງິນ​ຝາກ​ໄດ້​ຮັບ​ອະນຸຍາດ​ເຄື່ອນ​ໄຫວຄືນ​;
3. ໂຈະ ຫຼື​ ຢຸດ​ເຊົາ​ການ​ດຳ​ເນີນ​ທຸລະ​ກິດ​ບາງ​ສ່ວນ ຫຼື​ ທັງໝົດ;​
4. ບໍລິສັດ​ຢູ່​ໃນ​ພາວະ​ລົ້ມ​ລະລາຍ ຫຼື ສານ​ມີ​ຄຳ​ຕັດສິນ​ໃຫ້​ ບໍລິສັດເປັນ​ວິ​ສາ​ຫະກິດ​ລົ້ມ​ລະລາຍ;
5. ຖືກ​ຖອນ​ໃບ​ອະນຸຍາດ​ສ້າງ​ຕັ້ງ ​ແລະ ​ເຄື່ອນ​ໄຫວ​ທຸລະ​ກິດ;
6. ກອງ​ປະຊຸມ​ຜູ້​ຖື​ຮຸ້ນ ມີ​ມະຕິ​ຄວບ​ກິດຈະການ ​ກັບ​ວິ​ສາ​ຫະກິດ​ອື່ນ;
7. ການປ່ຽນແປງສະມາຊິກ​ສະພາ​ບໍລິຫານ, ຄະນະ​ຜູ້ອຳນວຍການ, ຫົວໜ້າບັນຊີ, ຫົວໜ້າການ​ເງິນ, ຫົວໜ້າສາຂາ, ຮອງ​ຫົວໜ້າ​ສາຂາ ​ແລະ ໜ່ວຍບໍລິການ​ຊື້-ຂາຍ​ຫຼັກ​ຊັບ;
8. ການປ່ຽນ​​ແປງ ຫຼື ເພີ່ມເຕີມກ່ຽວກັບກົດລະບຽບ ​ແລະ ການປ່ຽນຊື່ບໍລິສັດ;
9. ມີມະ​ຕິຕົກລົງ​ກ່ຽວ​ກັບການສ້າງຕັ້ງ ຫຼື ຍຸບ​ເລີກສາຂາ, ຫ້ອງການຕົວແທນ ແລະ ຫ້ອງ​ບໍລິການຊື້-ຂາຍ ຫຼື ປ່ຽນແປງທີ່ຕັ້ງສໍານັກງານໃຫຍ່, ຫ້ອງການຕົວແທນ, ສາຂາ ແລະ ຫ້ອງບໍລິການຊື້-ຂາຍ;
10. ພະນັກງານ​ໃດ​ໜຶ່ງ ຖືກຖອນໃບຢັ້ງຢືນວິຊາຊີບທຸລະກິດຫຼັກຊັບ;
11. ການ​ແບ່ງ​ງານ ແລະ​ ການ​ປ່ຽນ​ແປງໜ້າທີ່ຮັບຜິດ​ຊອບຂອງ ນັກວິຊາ​ຊີບ​ທຸລະ​ກິດ​ຫຼັກ​ຊັບ;
12. ການຍົກ​ເລີກ​ສັນ​ຍາ​​ແຮງງານກັບພະນັກງານວິຊາ​ການ ຫຼື ນັກ​ວິຊາ​ຊີບ​ທຸລະ​ກິດ​ຫຼັກ​ຊັບ;
13. ການປຽ່ນ​ແປງອັດຕາ​ຄ່າ​ທຳນຽມ;
14. ການເພີ່ມ ຫຼື ຫຼຸດທຶນຈົດທະບຽນ;
15. ການເພີ່ມ ຫຼື ຫຼຸດປະເພດທຸລະກິດ;
16. ຖືກ​ກວດ​ສອບ​​ແບບ​ສາມັນ ຫຼື ວິສາມັນ ຈາກອົງ​ການຈັດຕັ້ງ​​ໃດ​ໜຶ່ງ;
17. ລະບົບ​ທີ່​ຕິດ​ພັນ​ກັບ​ການ​ຊື້-ຂາຍ​ຫຼັກ​ຊັບ ​ເກີດ​ມີ​ບັນຫາຂັດຂ້ອງ;
18. ພຶດຕິ​ກຳ​ການ​ຊື້-ຂາຍ​ຫຼັກ​ຊັບຂອງ​ລູກ​ຄ້າ ​ທີ່​ຜິດ​ປົກກະຕິ ຊຶ່ງ​ອາດ​ສົ່ງ​ຜົນ​ກະທົບ​ດ້ານ​ລົບ​ຕໍ່​​ສະເຖຍ​ລະ​ພາບ​ຂອງ​ ຕະຫຼາດ​ຫຼັກ​ຊັບ.
ໝວດທີ IV
ການລາຍງານຂອງບໍລິສັດອອກຫຼັກຊັບ
ມາດຕາ 11.
ການລາຍງານປົກກະຕິຂອງ ບໍລິສັດອອກຫຼັກຊັບ
ການລາຍງານປົກກະຕິຂອງ ບໍລິສັດອອກ​ຫຼັກ​ຊັບ​ ປະກອບ​ມີ: ລາຍ​ງານຂໍ້​ມູນປະຈຳ​ໄຕ​ມາດ, ປະຈຳຫົກ​ເດືອນຕົ້ນປີ ​ແລະ ປະຈຳ​ປີ.
1. ການລາຍງານປະຈໍາໄຕມາດ
ບໍລິສັດອອກ​ຫຼັກ​ຊັບ ຕ້ອງລາຍ​ງານຂໍ້​ມູນປະຈຳ​ໄຕ​ມາດໜຶ່ງ, ໄຕມາດສອງ, ໄຕມາດສາມ ແລະ ໄຕມາດສີ່ ພາຍໃນ ສິບຫ້າວັນ ນັບແຕ່ວັນສິ້ນສຸດ​ໄຕ​ມາດ. ກໍລະນີ ບໍລິສັດອອກ​ຫຼັກ​ຊັບເປັນກຸ່ມ​ບໍລິສັດ ຕ້ອງ​ລາຍ​ງານພາຍ​​ໃນ ສາມສິບວັນ ພາຍຫຼັງສິ້ນສຸດໄຕ​ມາດ. 
ຂໍ້ມູນທີ່ຕ້ອງລາຍ​ງານປະຈຳ​ໄຕ​ມາດ​ ແມ່ນ​ບົດ​ສະຫຼຸບ​ການ​ເຄອນ​ໄຫວ​ທຸລະ​ກິດ​ຂອງ​ບໍ ລິສັດ ​​ຕາມ​​ທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 8​ ແລະ ​ເອກະສານ​ລາຍ​ງານ​ການ​ເງິນ ຕ້ອງໄດ້ຮັບ​ການຮັບຮອງຈາກ​ຜູ້​ກວດ​ສອບ​ພາຍ​ໃນ ​ແລະ ຢັ້ງ​ຢືນ​ຈາກຄະນະ​ຜູ້ອຳນວຍ ການ​ຂອງ​ບໍລິສັດ ຊຶ່ງປະກອບ​ດ້ວຍ:
1.1. ໃບສະຫຼຸບຊັບສົມບັດ; 
1.2. ໃບລາຍງານຜົນໄດ້ຮັບ; 
1.3. ໃບລາຍງານກະແສເງິນສົດລວມ; 
1.4. ບົດອະທິບາຍກ່ຽວ​ກັບຫຼັກການ, ວິທີ​ການ​ດ້ານ​ການ​ບັນຊີ ທີ່​ໄດ້​ນໍາໃຊ້ ​ແລະ ອື່ນໆ.
1.5. ກໍລະນີບໍລິສັດອອກຫຼັກຊັບເປັນກຸ່ມບໍລິສັດ ຕ້ອງສັງລວມເອກະສານລາຍງານການເງິນ ເຂົ້າກັນ.
2. ການລາຍງານປະຈຳຫົກເດືອນຕົ້ນປີ
ບໍລິສັດອອກ​ຫຼັກ​ຊັບ ຕ້ອງລາຍ​ງານຂໍ້​ມູນປະຈຳ​ຫົກເດືອນຕົ້ນ​ປີ ພາຍໃນສີ່​ສິບ​ຫ້າວັນ ນັບແຕ່ວັນສິ້ນສຸດ​ໄຕ​ມາດທີສອງ. ກໍລະນີ ບໍລິສັດອອກ​ຫຼັກ​ຊັບເປັນກຸ່ມ​ບໍລິສັດ ຕ້ອງ​ລາຍ​ງານ​ ພາຍ​​ໃນຫົກສິບວັນ ພາຍຫຼັງສິ້ນສຸດໄຕ​ມາດທີສອງ. 
ຂໍ້ມູນທີ່ຕ້ອງລາຍ​ງານປະຈຳ​ຫົກ​ເດືອນຕົ້ນ​ປີ ​ແມ່ນ​ບົດ​ສະຫຼຸບ​ການ​ເຄອນ​ໄຫວ​ທຸລະ​ກິດ​ປະຈຳ​ຫົກ​ເດືອນ​ຕົ້ນ​ປີ ຂອງ​ບໍລິສັດ​​ ຕາມ​ທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 9 ​ແລະ ​ເອກະສານ​ລາຍ​ງານ​ການ​ເງິນທີ່​ໄດ້​ຮັບ​ການ​ທົບ​ທວນ ​ແລະ ປະກອບ​ຄຳ​ເຫັນ​ຈາກ​ຜູ້​ກວດ​ສອບ​ພາຍ​ນອກ​ ທີ່​ຖືກ​ຮັບຮອງ​ ໂດຍ​ສຳນັກງານ​ ຄລຕ ຊຶ່ງປະກອບ​ດ້ວຍ: 
2.1. ໃບສະຫຼຸບຊັບສົມບັດ; 
2.2. ໃບລາຍງານຜົນໄດ້ຮັບ; 
2.3. ໃບລາຍງານກະແສເງິນສົດລວມ; 
2.4. ໃບ​ລາຍ​ງານ​ສ່ວນ​ປ່ຽນ​ແປງ​ຂອງ​ທຶນ;
2.5. ບົດອະທິບາຍກ່ຽວ​ກັບຫຼັກການ, ວິທີ​ການ​ດ້ານ​ການ​ບັນຊີ ທີ່​ໄດ້​ນໍາໃຊ້ ​ແລະ ອື່ນໆ.
ກໍລະນີບໍລິສັດອອກຫຼັກຊັບເປັນກຸ່ມບໍລິສັດ ຕ້ອງສັງລວມເອກະສານ ລາຍງານການເງິນເຂົ້າກັນ.
3. ການລາຍງານປະຈໍາປີ
ບໍລິສັດອອກ​ຫຼັກ​ຊັບ ຕ້ອງ​ລາຍ​ງານຂໍ້​ມູນປະຈຳ​ປີ ພາຍ​​ໃນໜຶ່ງຮ້ອຍ​ຊາວວັນ ພາຍຫຼັງສິ້ນສຸດປີ​ການ​ບັນຊີ.
ຂໍ້ມູນທີ່ຕ້ອງລາຍ​ງານປະຈຳ​ປີ ​ແມ່ນ​​ບົດ​ສະຫຼຸບ​ການ​ເຄອນ​ໄຫວ​ທຸລະ​ກິດ​ປະຈຳ​ປີຂອງ ບໍລິສັດ​​ ຕາມ​​ທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 10 ແລະ ​ເອກະສານ​ລາຍ​ງານ​ການ​ເງິນ ຕາມທີ່ໄດ້ກໍານົດໃນຂໍ້ 2 ຂອງມາດຕານີ້ ຊຶ່ງ​ເອກະສານ​ລາຍ​ງານ​ການ​ເງິນ ດັ່ງກ່າວ ຕ້ອງໄດ້​ຮັບ​ການກວດ​ສອບ​ຈາກ​ຜູ້​ກວດ​ສອບພາຍ​ນອກ​ ທີ່​ຖືກ​ຮັບຮອງ​ ໂດຍ​ສຳນັກງານ​ ຄລຕ.
ມາດຕາ 12.
ການລາຍງານທັນ​ດ່ວນຂອງ ບໍລິສັດອອກຫຼັກຊັບ
ບໍລິສັດອອກ​ຫຼັກ​ຊັບ ຕ້ອງລາຍ​ງານຂໍ້​ມູນ​ທັນທີ ຕາມ​ທີ່​ໄດ້​ກຳນົດ​ໄວ້​ໃນ​ມາດຕາ 9 ຂອງ ຂໍ້ຕົກລົງ​ວ່າ​ດ້ວຍລະບຽບ​ການ​ເປີດ​ເຜີຍ​ຂໍ້​ມູນ ​ແລະ ​ລາຍ​ງານ​ເພີ່ມ​ເຕີມ​ໃຫ້​ ສຳນັກງານ ຄລຕ ທັນທີ ​ໃນ​ກໍລະນີ​ມີ​ເຫດການດັ່ງ​​ນີ້:

1. ບໍລິສັດ ​ໄດ້​ຮັບ​ຄວາມ​ເສຍ​ຫາຍ​ຢ່າງ​ຮຸນ​ແຮງ ຈາກ​ເຫດສຸດ​ວິ​​ໃສ, ໄພ​ທຳ​ມະ​ຊາດ, ສະ ພາບ​ເສດຖະກິດ ​​ແລະ ອນ​ໆ; 
2. ເຫດ​ການ​​ໃດ​ໜຶ່ງ ທີ່ເກີດ​ຂຶ້ນ ຫຼື ອາດ​​ເກີດ​ຂຶ້ນ ທີ່ສົ່ງ​ຜົນ​ກະທົບ​ຕໍ່​ສິດ, ​ຜົນ​ປະ​ໂຫຍ​ດ​ຂອງ​ຜູ້​ຖື​ຮຸ້ນ ຫຼື ຕໍ່​ການ​ຕັດສິນ​ໃຈ​ໃນ​ການ​ລົງທຶນຂອງ​ນັກ​ລົງທຶນ ຫຼື ການ​ປ່ຽນ​​ແປງ​ຂອງ​ລາຄາ​ຫຼັກ​ຊັບ​ຂອງ​ບໍລິສັດ;
3. ປ່ຽນແປງວັດຖຸ​ປະສົງ ຫຼື ລັກສະນະ​ການ​ດຳ​ເນີນ​ທຸລະ​ກິດ​ບາງ​ສ່ວນ​ ຫຼື ທັງໝົດ; 
4. ບໍລິສັດ​ເຮັດ​ສັນຍາ​ໃຫ້​ບຸ​ກຄົນ​ອື່ນ​ເຂົ້າ​ມາ​ບໍ​ລິ​ຫານ​ຈັດການ ​ພາຍ​ໃນບໍລິສັດບາງ​ສ່ວນ ຫຼື ທັງ​ໝົດ; 
5. ບໍລິສັດຄວບ, ຍຸບເລີກ, ຂາຍ ຫຼື ໂອນກິດ​ຈະ​ການ​​ໃດ​ໜຶ່ງ ຫຼື ທັງໝົດຂອງບໍລິສັດ. 
ໝວດທີ V
ການລາຍງານຂອງບໍລິສັດ​ກວດ​ສອບ ​ແລະ ຜູ້​ກວດສອບ​ບັນ​ຊີ 
ມາດຕາ 13.
ການລາຍງານປົກກະຕິຂອງບໍລິສັດ​ກວດ​ສອບ ​ແລະ ຜູ້​ກວດສອບ​ບັນ​ຊີ
ບໍລິສັດກວດ​ສອບ ຕ້ອງ​ລາຍງານຂໍ້​ມູນປົກກະຕິປະຈຳ​ປີ ຕາມທີ່​ໄດ້​ລະບຸ​ໃນ​ເອກະສານ​ຊ້ອນ​ທ້າ​ຍ 11 ພາຍໃນເກົ້າສິບວັນ ພາຍຫຼັງສິ້ນສຸດ ປີການບັນຊີ.
ຂໍ້ມູນທີ່ຕ້ອງລາຍ​ງານປະຈຳ​ປີ ​ແມ່ນ​​ບົດ​ສະຫຼຸບ​ການ​ເຄອນ​ໄຫວ​ທຸລະ​ກິດ​ປະຈຳ​ປີ ຂອງ​ບໍ ລິສັດ ແລະ ​ເອກະສານ​ລາຍ​ງານ​ການ​ເງິນ ທີ່ໄດ້ຮັບການກວດສອບຈາກຜູ້ກວດສອບພາຍນອກ ດັ່ງນີ້:
1. ໃບສະຫຼຸບຊັບສົມບັດ;
2. ໃບລາຍງານຜົນໄດ້ຮັບ; 
3. ໃບລາຍງານກະແສເງິນສົດລວມ; 
4. ໃບ​ລາຍ​ງານ​ສ່ວນ​ປ່ຽນ​ແປງ​ຂອງ​ທຶນ;
5. ບົດອະທິບາຍກ່ຽວ​ກັບຫຼັກການ, ວິທີ​ການ ​ດ້ານ​ການ​ບັນຊີ ທີ່​ໄດ້​ນໍາໃຊ້ ​ແລະ ອື່ນໆ.
ມາດຕາ 14.
ການລາຍງານທັນ​ດ່ວນຂອງ ບໍລິສັດກວດສອບ ແລະ ຜູ້ກວດສອບບັນຊີ
ບໍລິສັດ​ກວດ​ສອບ ​ແລະ ຜູ້​ກວດ​ສອບບັນຊີ ຕ້ອງລາຍ​ງານຂໍ້​ມູນທັນທີໃຫ້​ສຳນັກງານ ຄລຕ ນັບ​ແຕ່​ເວລາ​​​ມີເຫດການ​ໃດ​ໜຶ່ງ​ເກີດ​ຂຶ້ນ ​ດັ່ງນີ້: 
1. ໃນເວລາ​ປະຕິບັດ​ໜ້າທີ່ຂອງ ຜູ້​ກວດ​ສອບ ພົບເຫັນການລະເມີດລະບຽບການ, ກົດ ໝາຍທີ່ກ່ຽວຂ້ອງ ຫຼື ກົດລະບຽບຂອງບໍລິສັດທີ່ຖືກກວດສອບ ແລະ ​ກ່ຽວ​ຂ້ອງ​ກັບການ​ດຳ​ເນີນ​ທຸລະ​ກິດຂອງ​ບໍລິສັດອອກ​ຫຼັກ​ຊັບ, ບໍ​ລິ​ສັດ​ຫຼັກ​ຊັບ ​ແລະ ຕະຫຼາດ​ຫຼັກ​ຊັບ;
2. ໃນ​ການ​ທົບ​ທວນ ຫຼື ກວດສອບ, ຖ້າ​ຜູ້​ກວດ​ສອບ​ພົບ​ວ່າ ບໍລິສັດທີ່​ຕົນ​ເອງກວດ​ສອບ ໄດ້ສ້າງ​​​ເອກະ​ສານ​ລາຍ​ງານ​ການ​ເງິນປະຈຳ​ໄຕ​ມາດ, ປະຈຳ​ຫົກ​ເດືອນ, ປະຈໍາປີ ຫຼື​ ຮອບ​ປີ​ການ​ບັນຊີ​​ໃດ​ໜຶ່ງ ທີ່ບໍ່ຖືກຕ້ອງ ​ເຊັ່ນ: 
2.1 ກາ​ນສໍ້​​ໂກງ ​ແລະ ຂໍ້​ຜິດພາດ​​​ ທີ່ກະທົບ​ຕໍ່ການຕັດສິນ​ໃຈ​ຂອງ​ ນັກ​ລົງທຶນ​​ໃນຫຼັກ​    ຊັບ ​ແລະ ​ຜູ້​ທີ່​ກ່ຽວຂ້ອງ;
2.2 ຄວາມ​ເສຍ​ຫາຍ ຫຼື ​ຄວາມ​ເສຍ​ຫາຍ​ທີ່​ອາດຈະເກີດຂຶ້ນ ທີ່ມີມູນຄ່າແຕ່ຫ້າສ່ວນ​  ຮ້ອຍ (5%) ຂອງ​ມູນ​ຄ່າ​ຊັບ​ສິນ​ຂອງ​ບໍລິສັດອອກຫຼັກຊັບ; 
2.3  ການປ່ຽນແປງຂອງຊັບສິນ ຫາກເຫັນວ່າຜິດປົກະຕິ;
2.4 ມູນຄ່າຊັບ​ສິນ​ຂອງ​ບໍລິສັດອອກຫຼັກຊັບ ​ບໍ່ພໍທີ່ຈະຮັບປະກັນ​ການຊຳລະໜີ້ໃຫ້ແກ່ເຈົ້າໜີ້;
2.5 ການ​ດ້ອຍ​ຄ່າ​ຂອງ​ທຶນ​ຈົດ​ທະບຽນ.
3 ບໍລິສັດ​ກວດ​ສອບ ເຮັດສັນຍາ​ທົບ​ທວນ ຫຼື ກວດ​ສອບ ກັບ​ບໍລິສັດທີ່ກະກຽມອອກຮຸ້ນ ແລະ ຈົດທະບຽນໃນຕະຫຼາດຫຼັກຊັບ, ບໍລິສັດຈົດທະບຽນ, ບໍລິສັດຫຼັກຊັບ ແລະ ຕະ ຫຼາດຫຼັກຊັບ; 
4 ບໍລິສັດ​ກວດ​ສອບ ​ແລະ ຜູ້​ກວດ​ສອບ ​ຍົກ​ເລີກ ຫຼື ຖືກຍົກເລີກສັນຍາ​ກວດ​ສອບ ກັບບໍລິສັດທີ່ກະກຽມອອກຮຸ້ນ ແລະ ຈົດທະບຽນໃນຕະຫຼາດຫຼັກຊັບ, ບໍລິສັດຈົດທະບຽນ, ບໍລິສັດຫຼັກຊັບ ແລະ ຕະຫຼາດຫຼັກຊັບ; 
5 ບໍລິສັດ​ກວດ​ສອບ ​ແລະ ຜູ້​ກວດ​ສອບ ສິ້ນ​ສຸດ​ການ​ໃຫ້​ບໍລິການ​​​ດ້ານ​ການບັນຊີ ແລະ ກວດສອບ​ໃນ​​ຂົງ​ເຂດຫຼັກ​ຊັບ. 

6 
ໝວດ​ທີ VI 
ນະ​ໂຍບາຍ​ຕໍ່​ຜູ້​ມີ​ຜົນງານ ​ແລະ ມາດ​ຕະການ​ຕໍ່​ຜູ້​ລະ​ເມີດ
ມາດຕາ 15.
ນະ​ໂຍບາຍ​ຕໍ່​ຜູ້​ມີ​ຜົນງານ​
ກຸ່ມເປົ້າ​ໝາຍ​ລາຍ​ງານ ທີ່ມີຜົນງານດີເດັ່ນໃນການຈັດ​ຕັ້ງ​ປະຕິບັດ​ລະບຽບການສະບັບ​ນີ້ ​ຈະ​ໄດ້​ຮັບ​ການ​ຍ້ອງຍໍ ​ແລະ ຮັບນະ​ໂຍບາຍອື່ນໆ ຕາມ​ລະບຽບ​ການທີ່ກ່ຽວຂ້ອງ.
ມາດຕາ 16.
ມາດ​ຕະການ​ຕໍ່​ຜູ້​ລະ​ເມີດ  
ກຸ່ມເປົ້າ​ໝາຍ​ລາຍ​ງານ ທີ່ລະເມີດລະບຽບການສະບັບນີ້ ຈະ​ຖືກ​ປະຕິບັດ​ມາດ​ຕະການ​ກ່າວ​ເຕືອນ, ປັບ​ໃໝ, ໂຈະ ຫຼື ຍຸບ​ເລີກ​ການ​ເຄື່ອນ​ໄຫວ​ທຸລະ​ກິດຫຼັກ​ຊັບ, ຖອນໃບຢັ້ງຢືນ​ ​ແລະ ຈະ​ຖືກ​ດຳ​ເນີນ​ຄະດີ​ຕາມ​ລະບຽບ​ກົດ​ໝາຍ​ກ່ຽວຂ້ອງ​ແລ້ວ​​ແຕ່​ກໍລະນີເບົາ ຫຼື ໜັກ.
ໝວດທີ VII
ບົດບັນຍັດສຸດທ້າຍ
ມາດຕາ 17. 
ການຈັດຕັ້ງປະຕິບັດ
ຕະຫຼາດຫຼັກຊັບ, ບໍລິສັດຫຼັກຊັບ, ບໍລິສັດອອກຫຼັກຊັບ ຫຼື ບໍລິສັດ​ຈົດ​ທະບຽນ, ບໍລິສັດກວດສອບບັນຊີ, ຜູ້ກວດສອບບັນຊີ ແລະ ພາກສ່ວນອື່ນທີ່ກ່ຽວຂ້ອງຈົ່ງຮັບຮູ້ ແລະ ປະຕິບັດຕາມລະບຽບການ​ສະບັບນີ້ ຢ່າງເຂັ້ມງວດ.

ມາດຕາ 18.
ຜົນສັກສິດ
ລະບຽບການສະບັບນີ້ ມີຜົນສັກສິດ ນັບແຕ່ວັນ​ທີ່ປະທານ ຄະນະ​ກໍາມະການ​ຄຸ້ມ​ຄອງ​ຫຼັກ​ຊັບ ​ແລະ ຕະຫຼາດ​ຫຼັກ​ຊັບ ອອກ​ຂໍ້​ຕົກລົງ​ຮັບຮອງ​ເອົາ​ເປັນຕົ້ນໄປ.
ຫົວໜ້າ​ສຳນັກງານ ຄລຕ
ວັດທະນາ ດາລາ​ລອຍ
(​ເຊັນ​ ​ແລະ ປະ​ທັບ​ກາ​ແລ້ວ)
�


�​ໄລຍະ​ເວລາ​ນີ້​ແມ່ນ​ກຳ​ນົດ​ເວລາ​ໃນ​ການ​ເປີດ​ເຜີຍ​ຂໍ້​ມູນ​ປະຈຳ​ປີ ຂອງ​ບໍບິ​ສັດຫຼັກ​ຊັບ ສຳລັບການ​ສົ່ງ​ບົດລາຍ​ງານການ​ກວດ​ສອບ​ພາຍ​ນອກ ທີ່​ຕ້ອງ​ສົ່ງ​ໃຫ້​ສຳນັກງານ ຄລຕ  ​ແລະ ພິມ​ເຜີຍ​ແຜ່​ໃຫ້​ມວນ​ຊົນ​ຊາບ​ແມ່ນ ພາຍ​ໃນ​ເດືອນ​ເມສາ​ຂອງ​ແຕ່ລະ​ປີ ວັກ​ສອງ ມາດຕາ 39 ດຳລັດ​ວ່າ​ດ້ວຍ​ຫຼັກ​ຊັບ ​ແລະ ຕະຫຼາດ​ຫຼັກ​ຊັບ, ສະ​ນັ້ນ​ການ​ກຳ​ນົດ​ໄລຍະ​ເວລາ​ໃນ​ການ​ສົ່ງ​ລາຍ​ງານ​ໃຫ້​ສຳນັກງານ ຄລຕ ບໍລິສັດ​ຫຼັກ​ຊັບ​ສາມາດ​ສົ່ງ​ພາຍ​ໃນ ​ເດືອນ​ເມສາ.


ສະ​ເໜີ​ໃຫ້​ກຳນົດ​ໄລຍະ​ເວລາ​ໃນ​ການ​ສົ່ງ​​ລາຍ​ງານ​ປະຈຳ​ປີ ຍຶດ​ເວລາ​ອອກ​ໄປ​ອີກ ​ເພື່ອ​ໃຫ້​ສ່ອດຄ່ອງ​ກັນ, 


​ຖ້າ​ຫາກວ່າ​ບໍລິສັດ​ຫຼັກ​ຊັບ​ສາມາດ​ສົ່ງ​ພາຍ​ໃນ​ກຳນົດ​ເວລາ​ດັ່ງກ່າວ​ກໍ​ຍິ່ງ​ເປັນ​ການ​ດີ.


ຫຼື​ການ​ລາຍ​ງານ​ຈະ​ແຍກ​ອອກ​ເປັນ ສອງ​ພາກ​ສ່ວນ​ຄື: ບົດ​ລາຍ​ງານ​ຜົນ​ການ​ດຳ​ເນີນ​ງານ ​ແລະ ບົດ​ລາຍ​ງານທາງ​ການ​ເງິນ​ທີ່​ໄດ້​ຮັບ​ການ​ກວດກສອບ​ຈາກ​ພາຍ​ນອກ.

